
1. Definicija revizije rezultata zvanične statistike 

Revizije su bilo koje promjene u vrijednosti objavljenog statističkog rezultata.  

Javljaju se kada: 

- nove opservacije postaju dostupne (mjesečno ili kvartalno)  i  
- se modifikuju trenutne ili prošle vrijednosti.  

Podaci se generalno revidiraju kako bi se uključile nove, poboljšane informacije3. 

Reviziju rezultata zvanične statistike vrše proizvođači zvanične statistike definisani Zakonom o 
zvaničnoj statistici i sistemu zvanične statistike, a u skladu sa standardima revizije propisanim u 
međunarodnim regulativama/metodologijama EUROSTAT-a. 

Reviziju podataka zvanične statistike obavljaju zaposleni službenici i namještenici proizvođača 
zvanične statistike za svoj domen, tj. statističku oblast.  

2. Tipovi revizija 

Politika revizije Uprave za statistiku razlikuje tri tipa revizija: 

• redovne revizije; 
• velike revizije i  
• neplanirane revizije. 

2.1. Redovne revizije 
Pod redovnim revizijama podrazumjevaju se one revizije, koje se primjenjuju pri usklađivanju 
serija podataka s različitom periodikom objavljivanja (npr. mjesečnih ili kvartalnih podataka 
prema godišnjima).  

Predmet redovne revizije mogu biti svi statistički podaci ukoliko je to definisano u Kalendaru 
objavljivanja statističkih podataka. 

Statistički podaci koji se mogu redovno revidirati su: 

• preliminarni podaci. 

Statistički podaci se smatraju preliminarnima (podložni su promjenama tokom statističke obrade 
podataka) sve dok su predmet redovnih revizija. 

Konačni statistički podaci se ne mogu redovno revidirati. 

2.1.1. Razlozi za uvođenje redovnih revizija 
U određenom broju domena/statističkih oblasti, korisnicima je veoma važno da podatak bude 
objavljen prije nego što je moguće prikupiti potpun set podataka koji se koristi za obračun tog 
statističkog podatka. Takav podatak se naziva “preliminarni podatak”. Za obračun konačnog 
podataka potrebno je raspolagati potpunim setom podataka koji je metodološki predviđen za 
obračun statističkog podataka.  
                                                           
3 EUROSTAT, (2013), ESS Guidelines on revision policy for PEEIs, Publications Office of the European Union, Luxembourg, str. 5 






